
Saibhreas 

Seo thíos roinnt de sheóid-phaidreacha a 

bhíonn á n-úsáid fós ag daoine i bpobal An 

Chnoic agus iad ag brúchtáil aníos ó thobar 

spioradálta na Gaeltachta. 

Lá Nollag Beag 
"Thuas atá an chabhair 

Anuas atá a h-aghaidh." 

"An tús i gcónaí do Dhia." 

"Tá Dia láidir is Máthair mhaith aige." 

"Más fearr atá muid inniu go mba seacht fearr 

a bhéas muid bliain ' s  an lá inniu." 

"Dia idir mé agus uisce mo bháite. 

Dia idir mé agus tine mo dhóite 

Dia idir mé agus bás gan chairde 

Dia idir mé agus taismí bóthair." 

"Go lonraí solas do ghuíuse orainn, A 

Thiama, i rith na bl iana." 

"Críost inné agus inniu, 

An tús agus an deire, 

Alpha agus Omega, 

I s  leis na h-aimsirí agus na saolta, 

Glóir dó agus réimeas, 

Ar feadh na saolta síorrraí. Amen ." 

"Go raibh Muire agus a M ac linn in ár dtriail 

i rith na bliana." 

Féile N. Ainnín - 1 8  Eanáir 

"Faoi choimirce Ainnín muid agus cumhdach 

Chríost orainn i gcaitheamh na bliana atá 

amach romhainn." 

Féile an Teaghlaigh N aofa 

"A Íosa, a Mhuire agus a N aomh Sheosaimh.,  

tairbhirim mo chroí agus m'  anam dhíbh. 

A Íosa, a Mhuire agus a Naomh Sheosaimh , 

cuidigh liom ar uair mo bháis, 

A Íosa, a Mhuire agus a Naoimh Sheosaimh, go 

dtugaid m ' anam suas i siocháin libh." 

Féile N. Fhursa - 1 6  Eanáir 

Paidir Fhursa 

"Go raibh fáisceadh bharrógh 

Dé ar na guail l í  seo, 

Go raibh tuirling an 

Spioraid Naomh ar an gceann seo, 

Go raibh comhartha 

Chríost ar an éadan seo, 

Go raibh éisteacht an Spioraid Naomh 

ins na cluasa seo, 

Go raibh cumhracht an Spioraid Naomh 

ins an tsrón seo, 

Go raibh feiscint mhuintir nimhe 

ins n súile seo, 

Go raibh comhrá mhuintir nimhe 

ins na béala seo, 

Go raibh obair Eaglais Dé 

ins na lámha deo, 

Go raibh leas Dé agus na gcomharsan 

ms na cosa seo, 

Go raibh áit ag Dia ins an gcroí seo, 

Go mba le Dia, Athair uile, an duine seo." 

Ámén 

Seirbhís Naíonra do Pháistí an Cheantair 

Bunaíodh Naíonra Chois Fharraige i 1 999, le seirb­

hís naíonra a chur ar fáil do phobal an cheantair. 

Tá sé mar chuspóir againn seirbhís a chur ar fáil :  

• a fhreastalóidh ar riachtanais na bpáistí 

agus na dtuismitheoirí; 

• a bheidh slán agus sábháilte; 

• a thacóidh leis an nGaeilge a choinneáil 

láidir sa bpobal . 

Is eagraíocht dheonach é Naíonra Chois Fharraige 

atá á reáchtáil ag na tuismitheoirí. Faigheann muid 

cúnamh ó Údarás na Gaeltachta chun cuid de na 

costais reáchtála a ghlanadh, tá polasaí cuim­

sitheach árachais againn agus tá muid cláraithe le 

Bord Sláinte an I arthair. 

Cuireann an Naíonra béim ar fhorbairt iomlán an 

pháiste, ag úsáid cluichí, spraoi, drámaí, cear­

daíocht agus eile le deis a thabhairt do na páistí na 

buanna agus na scileanna atá acu a aithint agus a 

fhorbairt agus dul i dtaithí ar a bheith i gcomhluadar 

páistí eile dá n-aois féin. 

Is mian le Naíonra Chois Fharraige freastal ar na 

páistí ar fad sa gceantar agus seirbhís agus tacaíocht 

a chur ar fáil do thuismitheoirí a bhfuil Gaeilge acu 

agus do tuismitheoirí nach bhfuil. Aithníonn muid 

freisin go bhfuil riachtanais éagsúla teanga ag 

leanaí a thagann chuig an Naíonra le Gaeilge ón 

mbaile acu agus ag leanaí a thagann gan aon 

Ghaeilge.  Mar gheall air sin reáchtálann muid dhá 

sheisiún teanga agus cuireann siad seo ar ár gcumas 

freastal ar na riachtanais teanga atá ag na páistí 

éagsúla sa gceantar. 

Seisiún 1: 9.30am - 12. 00pm 

I Seisiún a hAon, déantar freastal ar pháistí nach bhfuil 

Gaeilge ón mbaile acu. D írítear ar fhorbairt iomlán an 

pháiste, mar atá luaite thuas, sa seisiún seo agus cuirtear 

an bhéim ó thaobh cúrsaí teanga di, ar dheis a thabhairt 

don pháiste an Ghaeilge a fhoghlaim ar bhealach 

nádúrtha agus dul i dtaithí ar í a úsáid de réir a chéile. 

Seisiún 2: 12.30am - 3.00pm 

I Seisiún a Dó, déantar freastal ar pháistí a bhfuil 

Gaeilge ón mbaile acu. Cosúil le Seisiún a hAon, 

dírítear ar fborbairt iomlán an pháiste, ach cuirtear an 

bhéim ó thaobh cúrsaí teanga di, ar shaibhreas agus ar 

chumas Gaeilge na bpáistí a fborbairt agus ar dheisean­

na a chur ar fáil dóibh le blaiseadh a fbáil ar shaibhreas 

teanga agus cultúrtha an cheantair. 

